ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

______________ 2015 թվականի N ______-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՍԵՊՏԵՄԲԵՐԻ 20-Ի N1091-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրեն​քի 72-րդ հոդվածի 1-ին մասի 1-ին կետի «ա» ենթակետը` Հայաստանի Հան​րա​պե​տու​թյան կառա​վա​րու​թյունը որո​շում է.
1. Ուժը կորցրած ճանաչել ՀՀ կառավարության 2007 թվականի սեպտեմբերի 20-ի «Անշարժ գույքի միաս​նա​կան գնա​​հատման և հարկ​​ման մասին» հայեցակարգի ուղղություն​ներից բխող միջոցառում​ների ծրա​գիր-ժամա​նա​կա​ցույցը հաստատելու մասին» թիվ 1091-Ն որոշումը:
2. Սույն որոշումն ուժի մեջ է մտնում պաշտոնական հրապարակման օրվան հաջորդող օրը։
Հիմնավորում

«Հայաստանի Հանրապետության կառավարության 2007 թվականի սեպտեմբերի 20-ի N 1091-Ն որոշումն ուժը կորցրած ճանաչելու մասին» ՀՀ կառավարության որոշման

 նախագծի վերաբերյալ
1. Իրավական ակտի անհրաժեշտությունը. Նախագծի մշակումը պայմանավորված է մինչև «Անշարժ գույքի հարկի մասին» և «Փոխադրամիջոցների գույքահարկի մասին» Հայաս​տանի Հանրապետության օրենքների նախագծերի ուժի մեջ մտնելը իրականացման ենթակա միջոցառումների ցանկը հստակեցնելու և մեկ իրավական ակտով սահմանելու անհրա​ժեշտությամբ:
2. Ընթացիկ իրավիճակը և խնդիրները. ՀՀ կառավարության 2007 թվականի սեպ​տեմբերի 20-ի N1091-Ն որոշման թիվ 1 հավել​​վածով սահմանված է «Անշարժ գույքի միաս​նական գնահատման և հարկման մասին» հայեցակարգի ուղղություններից բխող միջո​ցառումների ծրագիր – ժամանակացույցը: Միաժամանակ, ՀՀ վարչապետի 2014 թվա​կանի հուլիսի 7-ի N622-Ա որոշմամբ սահմանված է մինչև «Անշարժ գույքի հարկի մասին» և «Փոխադրամիջոցների գույքահարկի մասին» Հայաս​տանի Հանրապետության օրենքների նախագծերի ուժի մեջ մտնելը իրականացման ենթակա միջոցառումների ցանկը:
Խնդիրը կայանում է նրանում, որ ՀՀ կառավարության 2007 թվականի սեպ​տեմբերի 20-ի N 1091-Ն որոշման թիվ 1 հավել​​վածով սահմանված միջոցառումների հիմնական մասը արդեն իսկ կատարված է, իսկ մյուս մասը նախատեսված է ՀՀ վարչապետի 2014 թվականի հուլիսի 7-ի N 622-Ա որոշմամբ:
3. Տվյալ բնագավառում իրականացվող քաղաքականությունը. ՀՀ կառավարության կող​մից տվյալ բնագավառում իրականացվող քաղա​քա​​կա​նու​​​թյունն ուղղված է անշարժ գույքի հարկի և փոխադրամիջոցների գույքահարկի ներդրմամբ գույքային հարկերով հարկ​ման համակարգի արդյունավետության բարձրացմանը և համա​կարգի վարչարարության զգալի պարզեցմանը:
4. Կարգավորման նպատակը և բնույթը. Նախագծի կարգավորման նպատակը մինչև «Անշարժ գույքի հարկի մասին» և «Փոխադրամիջոցների գույքահարկի մասին» Հայաս​տանի Հանրապետության օրենքների նախագծերի ուժի մեջ մտնելը իրականացման ենթակա միջոցառումների ցանկը հստակեցնելն ու մեկ իրավական ակտով սահմանելն է:
5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախա​րա​րու​​​թյան կող​​​​մից:
6. Ակնկալվող արդյունքը. Նախագծի ընդունման արդյունքում ակնկալվում է հստա​կեց​նել և մեկ իրավական ակտով սահմանել մինչև «Անշարժ գույքի հարկի մասին» և «Փոխադրա​միջոցների գույքահարկի մասին» Հայաս​տանի Հանրապետության օրենքների նախա​գծերի ուժի մեջ մտնելը իրականացման ենթակա միջոցառումների ցանկը:

Տեղեկանք
«Հայաստանի Հանրապետության կառավարության 2007 թվականի սեպտեմբերի 20-ի N1091-Ն որոշումն ուժը կորցրած ճանաչելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման 

անհրաժեշտության վերաբերյալ
«Հայաստանի Հանրապետության կառավարության 2007 թվականի սեպտեմբերի 20-ի N 1091-Ն որոշման մեջ փոփոխություն կատարելու մասին» ՀՀ կառավարության որոշ​ման նախագծի ընդուն​ման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:

Եզրակացություն
«Հայաստանի Հանրապետության կառավարության 2007 թվականի սեպտեմբերի 20-ի N1091-Ն որոշումն ուժը կորցրած ճանաչելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին

«Հայաստանի Հանրապետության կառավարության 2007 թվականի սեպտեմբերի 20-ի N 1091-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդուն​​​մամբ պետա​​կան բյուջեի եկամուտների նվազեցում կամ ծախ​սերի ավե​լա​ցում չի ակն​կալ​​​վում:
ԱՄՓՈՓԱԹԵՐԹ
«Հայաստանի Հանրապետության կառավարու​թյան 2007 թվականի սեպ​տեմ​բերի 20-ի N1091-Ն որոշումն ուժը կորցրած ճանաչելու մասին» ՀՀ կառավարության որոշ​ման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տարածքային կառավարման և արտակարգ իրավիճակների նախարարություն

04.02.2015թ.

11.1/762-15
	Դիտողություններ և առաջարկություններ չկան:
	
	

	ՀՀ ԿԱ ՀՀ ոստիկանություն

10.02.2015թ.

24/278
	Դիտողություններ և առաջարկություններ չկան:
	
	

	ՀՀ ԿԱ անշարժ գույքի կադաստրի պետական կոմիտե
16.02.2014թ.
ՄՍ/932-15
	Դիտողություններ և առաջարկություններ չկան:
	
	

	ՀՀ արդարատության նախարարություն

06.03.2015թ.

թիվ 02/14/2548-15
	Առաջարկվում է ոչ թե ուժը կորցրած ճանաչել ՀՀ կառավարության հիշյալ որոշումը, այլ առանձնացնել հիշյալ հավելվածի կատարված և դեռևս չկատարված կետերի հանձնարարականները և այդ առումով նախագիծը համապատասխանեցնել «Իրավական ակտերի մասին» ՀՀ օրենքի 70-րդ և 72-րդ հոդվածների պահանջներին՝ հաշվի առնելով այն հանգամանքը, որ ՀՀ կառավարության 2007 թվականի սեպտեմբերի 20-ի թիվ 1091-Ն որոշմամբ հաստատված հավելվածով նախատեսված են միջոցառումներ, որոնք  դեռևս կատարված չեն:
	Չի ընդունվել:
	Ներկայացված առաջարկությունը չի ընդունվել, քանի որ չկա ՀՀ կառավարության 2007 թվականի սեպտեմբերի 20-ի թիվ 1091-Ն որոշմամբ հաստատված որևէ միջոցառում, որը ներկայումս իրականացված չլինի կամ որի իրականացումը նախատեսված չլինի  ՀՀ վարչապետի 2014 թվա​կանի հուլիսի 7-ի N622-Ա որոշմամբ կամ այլ իրավական ակտով: Մասնավորապես, ՀՀ կառավարության 2007 թվականի սեպտեմբերի 20-ի թիվ 1091-Ն որոշմամբ հաստատված հավելվածով նախատեսված են կատարման ենթակա 7 միջոցառումներ: Դրանցից՝
1) 1-ին և 2-րդ կետերով նախատեսված միջոցառումներն արդեն իրականացված են,
2) 5-րդ, 7-րդ և 8-րդ կետերով նախատեսված միջոցառումները սահմանված են նաև ՀՀ վարչապետի 2014 թվականի հուլիսի 7-ի թիվ 622-Ա որոշմամբ հաստատված ժամանակացույցով,
3) 6-րդ կետով նախատեսված միջոցառումը նախատեսված է ՀՀ Ազգային ժողովի քննարկմանը ներկայացված՝ «Անշարժ գույքի հարկի մասին» ՀՀ օրենքի նախագծով: Մասնավորապես, նախագծի 19-րդ հոդվածով նախատեսվում է, որ անշարժ գույքի կադաստր վարող լիազոր մարմինը տվյալ տարվա հուլիսի 1-ի դրությամբ առկա տվյալների հիման վրա առաջին կադաստրային գնահատությունն իրականացնելու է 2015 թվականին:
Ինչ վերաբերում է որոշմամբ հաստատված հավելվածի 3-րդ կետով նախատեսված միջոցառմանը ապա այդ կապակցությամբ հայտնում ենք, որ նշյալ միջոցառման համաձայն անհրաժեշտ է համապատասխան օրենքներն ուժի մեջ մտնելուց հետո 6 ամսվա ընթացքում մշակել և ՀՀ կառավարության քննարկմանը ներկայացնել անշարժ գույքի միասնական հարկի ներդրման հետ կապված իրավական ակտերի նախագծերը:
Այդ կապակցությամբ հայտնում ենք, որ ՀՀ Ազգային Ժողովի կողմից ընդունված իրավական ակտերի կիրարկումն ապահովող միջոցառումներն իրականացվում են ՀՀ կառավարության 2004 թվականի ապրիլի 8-ի «Հայաստանի Հանրապետության օրենքի, Հայաստանի Հանրապետության Ազգային ժողովի նորմատիվ որոշման, Հայաստանի Հանրապետության միջազգային պայմանագրի կիրարկումն ապահովող միջոցառումների մասին» թիվ 541 որոշմամբ սահմանված կարգի շրջանակներում: Հետևաբար, միայն նշյալ միջոցառման իրականացումն ապահովելու նպատակով ՀՀ կառավարության 2007 թվականի սեպտեմբերի 20-ի թիվ 1091-Ն որոշումն ուժը կորցրած ճանաչելու փոխարեն նշյալ որոշման մեջ համապատասխան փոփոխություններ կատարելը նպատակահարմար չէ:

